
			તમામ કલાકાર કસ્બીઓને…

			જેમણે રંગભૂમિ ઉપરનો મારો પ્રવાસ
આટલો યાદગાર બનાવ્યો.
 મારા લેખનને પ્રેક્ષકો સુધી પહોંચાડવા માટે આભાર.
તમારા બધા પાસેથી હું ખૂબ શીખી છું.

		


		
			કમાલ કરે છે આ પટેલ કેવી ધમાલ કરે છે

			‘ક’ કાનજીનો ‘ક’ પછી આ મારું બીજું નાટક. એક કંજૂસ ભંગારવાળાના વિદેશ પ્રવાસની આખી વાત. લગભગ કાનજીની જ આખી ટીમ સાથે અમે આ નાટક બેસાડ્યું. અદ્વૈત દાદરકરે ગુજરાતી રંગભૂમિ ઉપર દિગ્દર્શક તરીકે આ નાટક સાથે પદાર્પણ કર્યું.

			પહેલી વાર છેલકાકા-પરેશકાકા સિવાય કોઈએ અમારો સેટ ડિઝાઇન કર્યો. પ્રસાદ વાલાવલકરનો ભંગારવાળાના ઘરનો એ સુંદર અને ઝીવણટભર્યો સેટ આજ સુધી મને નખશીખ યાદ છે.

			આ નાટક સરસ લખાયું, યોગ્ય રીતે ભજવાયું અને વખણાયું પણ ખરું. 2013માં આ નાટક માટે મને શ્રેષ્ઠ લેખકનો ટ્રાન્સમીડિયા ઍવૉર્ડ પણ મળ્યો, તેમ છતાં અમે ધાર્યા એટલા પ્રયોગ આના થયા નહીં. ખૂબ નિરાશા પણ થઈ. નાટક કેમ ન ચાલ્યું એના કોઈ ખાસ કારણો મને દેખાયા નહીં. આજ દિવસ સુધી આ નાટકનું લેખન મને મારા બીજા નાટકો જેટલું જ વહાલું છે. I stand by it, no matter what. ખુશી એ વાતની છે કે ટીમે ખૂબ સહકાર આપ્યો. મોરલ ક્યારેય તૂટવા ન દીધું.

			‘કમાલ કરે છે આ પટેલ કેવી ધમાલ કરે છે’–આ નાટકે વ્યાવસાયિક રંગભૂમિ ઉપર એક નાટકના ચાલવા-ન ચાલવા પાછળ કોઈ ‘ફૉર્મ્યુલા’ નથી એ બ્રહ્મજ્ઞાન કરાવ્યું. આ નાટકે સૌથી સુંદર એક ભેટ મને આપી. હાર પચાવવાની તાકાત અને હાર સાથે બદલાતા અમૂક ચહેરાઓ અને વ્યવહારોને સમજવાની ક્ષમતા. આ ભેટ અમૂલ્ય છે.

			–સ્નેહા દેસાઈ

		


		
			

			પ્રથમ પ્રયોગ–9 જૂન, 2013, તેજપાલ સભાગૃહ, ગ્રાન્ટ રોડ, મુંબઈ

			નિર્માતા
ભરત ઠક્કર

			નિર્માણ
‘અમરદીપ’

			પ્રસ્તુતકર્તા
કિરણ ભટ્ટ

			લેખક
સ્નેહા દેસાઈ

			દિગ્દર્શક
અદ્વૈત દાદરકર

			સહાયક દિગ્દર્શક: રંજિત પાટીલ/ચિંતન મહેતા
સંગીત: આલાપ દેસાઈ • સંગીત સંચાલન: રાહુલ સોલંકી
સ્વર: ચેતન ગઢવી, આલાપ દેસાઈ
પ્રકાશ: સંજય નાગોલકર, સંતોષ નાગોલકર
કલા: પ્રસાદ વાલાવલકર, પ્રવીણ ભોંસલે (કલ્પકલા સેટિંગ સર્વિસ)
નિર્માણ નિયામક: મહેશ છાંટબાર, જયંત ખત્રી
નેપથ્ય: જતન ભટ્ટ, સ્વપ્નિલ ધૂળપ
પ્રચાર: દીપક સોમૈયા (theatrix advertising)
વસ્ત્ર પરિકલ્પના: અજય અરવિંદભાઈ ખત્રી
મેકઅપ: આનંદ પરમાર
ડ્રેસમેન: અશોક, દિનેશ
વિશેષ આભાર: અજય ઠક્કર

		


		
			

			કલાકાર

			જીવન પટેલ ~ ટીકુ તલસાણિયા
મન્યો ~ નિલેષ પંડ્યા
જયલો ~ તુષાર ઈશ્વર
ચારુ ~ પરી ગાલા
શીલા ~ પ્રાર્થી ધોળકિયા
રામલો ~ જિતેન્દ્ર મકવાણા
વિઝા ઑફિસર/વૉર્ડ ઑફિસર ~ ચિંતન મહેતા
અન્ય ભૂમિકા ~ ચિંતન જાની, સાગર પરમાર

દૃશ્ય 1 * દૃશ્ય 4
દૃશ્ય 2 * દૃશ્ય 5
દૃશ્ય 3 * દૃશ્ય 6

			અંક:2
દૃશ્ય 1 * દૃશ્ય 3
દૃશ્ય 2 * દૃશ્ય 4

			પ્રીમિયર શો પ્રસંગે

		


		
			અંક 1

			પાત્રો

			જીવન પટેલ: Patriarch, કંજૂસ, પાક્કો, લોહી પીણો.

			મોટો દીકરો: મનસુખ પટેલ, મનિયો… બાપનો ભંગારનો ધંધો સંભાળે…

			નાનો દીકરો: જયસુખ પટેલ, જયલો…very ambitious…પિતાની કંજૂસાઈથી ત્રાસેલો…

			ધંધામાં diversify કરવું છે પણ capital અને confidence નથી.

			રામલો: વર્ષોથી ઘરનો નોકર…પૈસા ઉડાઉ, કપડાંનો શોખીન, ખાવા-પીવા-પિક્ચર જોવામાં વ્યવસ્થિત પૈસા વાપરે.

			ચારુ: મનસુખની પન્તી… શાંત, sober, fun loving.

			શીલા: જયસુખની પત્ની. માતાજીની પરમ ભક્ત… માનતા-વ્રત-ઉપવાસમાં માને… ચારુ અને શીલા સગી બહેનો છે. બન્નેને છોકરાંઓ નથી થતા જે વાત સહજતાથી બન્નેએ accept કરી લીધી છે.

			ભદ્રિકા: જીવનની મૃત પત્નીનો ફોટો ઘરમાં લટકે છે… વર્ષો પહેલાં એ અવસાન પામી છે… જીવનની સગી નાની બહેન કાંતા…

			કાંતાફોઈ: અમેરિકા રહે છે… વર્ષોથી જીવન એમને મળ્યો નથી… બન્ને વચ્ચે સખત bonding છે.

			Voting Card Officer, Passport Officer, Visa Officer.

		


		
			દૃશ્ય 1

			(પટેલ પરિવાર ખખડી ગયેલા જૂના પણ મોટા મકાનમાં રહે છે… antique પ્રકારનું ઘર છે… પાઘડીનું મકાન છે, દર મહિને ભાડું આવે છે… નીચે ગૅરેજમાં ભંગારનું workshop છે. એકબીજા માટે પ્રેમ ખરો પણ વાત ઝઘડા રૂપે જ થાય…

			સવારના પહોરમાં વૈષ્ણવ જન વાગી રહ્યું છે લતા મંગેશકરના અવાજમાં. રામલો ઝાડુ કાઢે છે… અચાનક અવાજ તરડાયેલો આવે…મનસુખ દાઢી કરતો બહાર આવે અને recorder પર થપાટ મારે… અંદર જાય… પાછો અવાજ તરડાય… હવે જયસુખ આવીને થપાટ મારે… બન્ને લેંઘા–સદરામાં છે… નાહ્યા નથી… થોડી વાર પાછું બરાબર ચાલે…)

			જય: આપણા tape-recorder પર આ ભજન સાંભળો તો વૈષ્ણવ જનના બધા સદ્ગુણો ભૂલીને હિંસા પર ઊતરી આવવાનું મન થાય.

			મનુ: પોણા આઠ થયા જયલા… ન્હવા જા ને… પછી હું જઉં.

			જય: હું શું બોલું છું, તમે શું જવાબ આપો છો! 8 વાગ્યામાં ન્હાયીને ક્યાં પાડા પાવા છે… નીચે ગૅરેજમાં તો પટકાવાનું છે આખા દિવસ માટે ભંગારના ઢેરની વચ્ચે.…

			મનુ: સવારના પ્હોરમાં લવારો શરૂ ન કર.

			જય: હિંમત હોય તો પપ્પાને કે’ને કે એ શરૂ ના કરે સવારના પ્હોરમાં આ લવારો… દુનિયાનું સાલું આ એક જ recorder છે જેમાં લતા મંગેશકર બેસૂરી સંભળાય છે. એટલી સડેલી હાલતમાં હતું કે આના 15 રૂ. આપ્યા’તા… આ માણસે રિપેર કરાવી કરાવીને 15 વરસ ચલાવ્યું…

			મનુ: હું તો હવે સાચા સારા અવાજમાં લતાજીનું ગીત સાંભળું છું તો મને એમનો અવાજ નથી ઓળખાતો!!! મૂકને… આટલાં વર્ષે આદત નથી પડી તને?

			જય: આદત સારી વસ્તુની પડે… ખોટી વસ્તુનું વ્યસન હોય… પપ્પાનું આ જૂનો ભંગાર ભેગો કરવાનું વ્યસન મને મારી નાખશે કોક દિવસ.

			મનુ: રહેવા દે… ચલ હવે…

			આ ગુજરાતી ઈ-બુક ઈ-શબ્દ દ્વારા તૈયાર કરવામાં આવી છે. ગુજરાતી યુનિકોડ ફૉન્ટમાં દુનિયામાં જે ઈ-બુક માટે સર્વમાન્ય છે એવા ePub 2.01 Standardમાં ગુજરાતી સાહિત્યના અનેક પ્રકાશકો, લેખકોના સૌથી વધારે પુસ્તકો ઈ-બુક ફોર્મેટમાં... www.e-shabda.com

			ઈ-શબ્દ ઉપલબ્ધ કરાવે છે એક સાથે, એક સ્થળે અનેક પ્રકાશકોની, અનેક લેખકોની ગુજરાતી ઈ-બુક્સ... ભારતની કોઈ પણ પ્રાદેશિક ભાષાઓ અને રાષ્ટ્રભાષા હિન્દીમાં પણ કદાચ નહીં હોય એટલી સંખ્યામાં...

			સાથે સાથે આજનો ઈ-શબ્દ પર વાંચો રોજે રોજનું નવું ગુજરાતી વાચન ખ્યાતનામ ગુજરાતી લેખકોની કલમે... સાથે અમૂલ્ય ફોટોગ્રાફ્સ, ઑડિયો ક્લિપ્સ, વિડીયો પણ... See more at: http://www.e-shabda.com/blog/

